
48. stjórnarfundur Bergrisans bs.  
19.12.2022  
 

Staðsetning: Fjarfundur á Teams 
 

Fundur hófst klukkan 13:00 
 

Mætt:  
Fjóla Steindóra Kristinsdóttir, Ása Valdís Árnadóttir, Anton Kári Halldórsson, Ingibjörg 
Garðarsdóttir, Heiða Ösp Kristjánsdóttir, Svava Davíðsdóttir, Íris Ellertsdóttir og Melkorka 
Jónsdóttir.  
 
Ása Valdís Árnadóttir ritaði fundargerð. 
 
 

1. Þjónusturáð  
Fyrir liggur að forstöðumaður Skóla- og velferðarþjónustu Árnesþings bs. lætur af störfum um 
áramótin vegna þeirra breytinga sem eiga sér stað innan byggðasamlagsins og er því nokkur 
óvissa um framhaldið og hver muni sitja í þjónusturáði Bergrisans fyrir það svæði.  

Stjórn Bergrisans hvetur stjórn Skóla- og velferðarþjónustu Árnesþings bs. til að tilnefna aðila í 
þjónusturáðið sem fyrst, hvort sem það verður einn aðili fyrir byggðasamlagið til að byrja með 
eða þrír aðilar þar sem það stefni í að þjónustusvæðin verði þrjú við breytingarnar. Það má ekki 
vanta fulltrúa af svæðinu í þeirri vinnu sem þjónusturáðið sinnir. 
 
 

2. Fundarhald stjórnar  
Rætt um fundarhald stjórnar Bergrisans á nýju ári.  

Stjórn Bergrisans samþykkir samhljóða að halda svipuðu fyrirkomulagi fyrri part árs líkt og verið 
hefur, þar sem fyrir liggur að líklegast bætist við tveir fulltrúar í stjórn á nýju ári vegna breytinga 
hjá Skóla- og velferðarþjónustu Árnesþings bs.  
 
 

3. Aukaaðalfundur  
Fyrir liggur að breytingar eru að verða á fyrirkomulagi þjónustu ákveðinna sveitarfélaga innan 
þjónustusvæðis Bergrisans ásamt því að fyrir liggur úttektarskýrsla frá Haraldi L. Haraldssyni á 
Bergrisanum þar sem farið var í greiningu á rekstri og stjórnsýslu. Samhliða greiningunni skilaði 
hann einnig tillögum að breytingum.  Á næstu vikum verður farið í að forgangsraða og yfirfara 
þær tillögur og munu þessar tillögur og breytingar innan þjónustusvæðisins kalla á breytingar á 
samþykktum Bergrisans bs.  

Stjórn Bergrisans samþykkir því samhljóða að boða til aukaaðalfundar Bergrisans þann 20. 
febrúar næstkomandi klukkan 13:00. 



 
 

4. Starfsdagur  
Haldinn var starfsdagur hjá fagteymi, þjónusturáði, forstöðumönnum og deildarstjórum þann 15. 
desember síðastliðinn og var stjórn boðið að koma og fá kynningar. Dagurinn tókst vel og liggur 
fyrir að stjórn muni heimsækja allar stofnanir Bergrisans á nýju ári. 
 
 

5. Húsnæðissjálfseignarstofnunin Arnardrangur  
Sveitarfélögin sem reka og eiga byggðasamlagið Bergrisann bs. eru einnig eigendur að 
húsnæðissjálfseignarstofnuninni Arndardrangi hses. Vinna við uppbyggingu búsetukjarna fyrir 
fatlað fólk í eigu Arnardrangs hses í Nauthaga 2 er hafin en vegna veikinda hjá Húsnæðis- og 
mannvirkjarstofnun hefur útgreiðsla stofnframlaga dregist.  
Greiða þarf út fjármagn til að vinna við byggingu íbúðakjarnans geti haldið áfram og þarf því að 
grípa til aðgerða að hálfu Bergrisans bs. til að uppbygging frestist ekki lengur en hefur gert. 

Stjórn Bergrisans samþykkir samhljóða að lána Arnardrang hses. 14.422.148.- krónur vegna 
framvindu 1 til 2 við uppbyggingu á íbúðarkjarna í Nauthaga 2. 
 
 

6. Vallholt 27  
Heiða Ösp kynnti tillögur um þróun á húsnæði við Vallholt 27.  

Stjórn Bergrisans samþykkir samhljóða að fela Írisi og Heiðu að skoða málið nánar og kynna fyrir 
stjórn á næsta ári. 
 
 

7. Samkomulag um fjármögnun þjónustu við fatlað fólk 
Fyrir liggur að gengið hefur verið frá samkomulagi milli þriggja ráðuneyta og sambands íslenskra 
sveitarfélaga um breytingu á fjármögnun lögbundinnar þjónustu við fatlað fólk samkvæmt lögum 
um málefni fatlaðs fólks frá því sem kveðið var á um í endanlegu samkomulagi ríkis og 
sveitarfélaga dagsett þann 15. desember 2015. Á heimasíðu sambandsins segir: „Gert er ráð fyrir 
að útsvarsálagning sveitarfélaga hækki um 0,22% stig gegn samsvarandi lækkun 
tekjuskattsálagningar ríkisins. Skattbyrði einstaklinga breytist því ekki með þessari aðgerð. 
Fjárhæðin sem flyst frá ríki til sveitarfélaga með þessu nemur um 5 ma.kr. á næsta ári. Viðeigandi 
lagabreytingar verða samþykktar á Alþingi og allar sveitarstjórnir þurfa að samþykkja 0,22% stiga 
hækkun útsvars fyrir áramót, svo samkomulagið raungerist. Sveitarfélögin hafa kallað eftir mun 
hærra framlagi frá ríkinu vegna þessar þjónustu, en hallinn á rekstri hennar nam um 14,2 ma.kr. 
á síðasta ári og líkur eru á að hallinn á þessu ári nemi svipaðri fjárhæð. Aðilar samkomulagsins 
sammælast um að áfram verði unnið að greiningu á þróun útgjalda vegna þjónustunnar og leitast 
við að ná samkomulagi um styrkingu á fjárhagsgrundvelli hennar á næsta ári“. 

Stjórn Bergrisans fagnar því að aukið fjármagn eigi að koma inn í málaflokkinn en ítrekar áhyggjur 
sínar bæði af vaxandi halla og uppsöfnuðum halla á rekstri málaflokks fatlaðs fólks. Þetta 
fjármagn eins og segir hjá sambandinu kemur að hluta til móts við langvarandi halla á rekstri 



málaflokksins undanfarin ár en enn verður til staðar uppsafnaður halli síðustu ára. Nýleg greining 
starfshóps ráðherra á kostnaðarþróun í þjónustu við fatlað fólk árin 2018-2020 sýnir að 
rekstrarniðurstaða sveitarfélaga landsins vegna málaflokksins var neikvæð um 8,9 milljarða króna 
og hafði þá þrefaldast á þremur árum frá 2018. Ljóst er að hallinn á árinu 2021 var umtalsvert 
meiri. 
 
 

Fundi slitið klukkan 13:35. 
 
 
 
 
 
 
 
 
 
 
 
 
 
 
 
 
 
 
 
 
 
 


